
Haitian Creole 

 

Pou Piblikasyon Imedya: 13 fevriye 2014 

 

DEKLARASYON GOUVÈNÈ CUOMO SOU ANILASYON DÈT MRT $8 MILYA DOLA  
 

Gouvènè Andrew M. Cuomo te anonse jodi a New York jwenn yon akò nan prensip sou yon 

anilasyon dèt federal ki pral pèmèt eta a reenvesti $8 milya dola nan ekonomi lajan federal ki 

reyalize nan refòm Ekip Restriktirasyon Medicaid (MRT) a pandan senk lane pou fè chanjman 

nan sistèm swen sante eta a epi kenbe sèvis swen esansyèl nan Brooklyn ak lòt pati eta a san 

bliye lopital ki gen difikilte. Akò jodi a vini apre 19 mwa yon kanpay agresif Gouvènè Cuomo 

sou nesesite eta genyen pou yo reenvesti ekonomi MRT yo 

 

“Jodi a nou jwenn yon akò sou prensip ak gouvènman federal la ki pral pèmèt New York 

reenvesti 8 milya nan ekonomi pou transfòme sistèm swen sante New York,” te deklare Gouvènè 

Cuomo. “Pandan Eta a pral rekonsidere kondisyon akò a, li klè se pi gwo pa ki fèt pou rive nan 

yon konklizyon pozitif pou kominote nou yo, sitou nan Brooklyn, ki sibi diminisyon sèvis swen 

sante. Anilasyon dèt sa pral satisfè bezwen sa yo, pou pèmèt nou jwenn plis swen epi amelyore 

kalite yo pou Nouyòkè pandan n ap fè sistèm swen sante New York la vin yon modèl pou tout 

peyi a. Mwen remèsye Sekretè Kathleen Sebelius ak ekip li a nan Depatman Sante ak Sèvis 

Piblik pou koperasyon ak asistans yo.”  

